Xəstəxana ərazisinə və onun planlaşdırılmasına dair gigiyenik tələblər
Xəstələrin fiziki və psixi rahatlığını təmin etmək , stasionar və ambulator tibbi yardımı əhaliyə yaxınlaşdırmaq məqsədilə müalicə müəssisələrinin əksəriyyəti yaşayış məntəqələrinin seliteb zonalarında yerləşdirilir.Yalnız iri yoluxucu xəstəliklər və xüsusi profilli müalivə - profilaktika müəssisələri (psixonevroloji və vərəm dispanserləri) yaşayış məhəllələrindən kənarda yerləşdirilməlidir ki , bu da stasionar xəstələrlə ətraf ərazidə yaşayan əhali arasında əlaqənin məhdudlaşdırılması və xəstəliklərin  yayılmasının  qarşısının alınması məqsədi güdür.
       Xəstəxana və yaşayış binalarının tikintisi üçün seçilən əraziyə dair gigiyenik tələblər əksər hallarda bir-birinə uyğun olur.Bir qayda olaraq bu ərazi sənaye müəssisələrindən , səs-küy törədən və atmosfer havasını çirkləndirən mənbələrdən uzaqda yerləşdirilməlidir.Ərazinin relyefində kəskin çökək və yüksəkliklər olmamalı , meyllik 4-5°-dən çox olmamalıdır.Torpaq quru , yaşıllıqlarla zəngin olmalıdır.Bunlarla bərabər xəstəxanalar üçün ərazi seçərkən bir sıra prinsipial cəhətlər də nəzərə alınmalıdır.Tikinti sistemindən və yerləşməsindən asılı olmayacaq , xəstəxanalar üçün seçilən ərazinin torpağı fiziki-kimyəvi xassələrinə , mexaniki quruluşuna və sanitariya vəziyyətinə görə müvafiq gigiyenik tələblərə cavab verməlidir : ilk növbədə günəş şüaları ilə yaxşı təmin olunmalı , quru , iri dənəli olmalı , su və havanı yaxşı keçirməli , yeraltı suların səviyyəsi 1-5-2m-dən aşağıda olmalıdır.
       Xəstəxana üçün ayrılmış torpaq sahəsi yaşayış məntəqəsinin kənarında yerləşdirkdə kifayət qədər sahəsi olan , yaşıllıqlara yaxın və mənzərəli ərazi seçmək asanlaşır.Belə yerlərdə səs-küy və havanın çirklənməsi az olur.Ona görə də ambulator tibbi xidmət göstərməyən ixtisaslaşdırılmış müalicə-profilaktika müəssisələrinin yaşayış məntəqələrinin kənarında və ya onlardan aralı yerləşməsi daha düzgündür.Belə ərazilərdəmövcud olan təbii amillər (tməiz hava , sakitlik , təbii mənzərə , yaşıllıqlar və s.) vərəm və psixonevroloji xəstəxanalarda , reabilitasiya mərkəzlərində müalicə olunan xəstələr üçün əlavə müalicə vasitələri rolunu oynayır.
       Əhaliyə ambulator (poliklinika) yardımı göstərən müəssisələrin xidmət ərazisinin çərləzində yerləşdirilməsi məqsədəuyğun sayılır ki , bu tibbi xidmətin əhaliyə xeyli yaxınlaşdırılmasını təmin edir.Bunu nəzərə alaraq əhaliyə eyni vaxtda ambulator və stasionar yardımı göstərən ümumi profilli müalicə-profilaktika müəssisələri bir qayda olaraq , yaşayış zonası hüdudlarında yerləşdirilir.Ərazi seçilərkən “hakim” küləklərin istiqaməti nəzərə alınmalı və sahə külək döyən tərəfdə yerləşməlidir.Xəstəxananın ərazisində səs-küyün səviyyəsi gündüz 45 , gecələr isə 35dB-dən yüksək  olmamalıdır.
       Xəstəxana üçün ayrılmış ərazinin sahəsi çarpayıların sayına müvafiq olmalıdır.Çarpayıların sayı az olduqca , bu sahə artır.Məsələn , 120 çarpayılıq xəstəxana üçün hər çarpayıya 200-300 m2 , 240 çarpayılıq xəstəxana üçün 150-200 m2 , 480 və daha çox çarpayı olduqda isə hər çarpayıya 120-150 m2 sahə nəzərdə tutulmalıdır.Ərazinin ümumi sahəsi isə bütün hallarda 3-3.5 ha-dan az olmamalıdır.
       Xəstəxanaların inşasına başlamazdan əvvəl ərazinin bas planı hazırlanmalıdır.Bu zaman optimal sanitariya-gigiyenik və müalicə - qoruyucu rejimin yaradılması , xəstələr üçün psixoloji cəhətdən komfort şəraitin təmin olunması üçün ərazinin funksional zonalara düzgün ayrılması mühüm əhəmiyyətə malikdir.Xəstəxana ərazisində aşağıdakı əsas zonalar ayırd edilir : a)müalicə korpusları zonası ; b)bağ-park zonası ; c)patoloji anatomiya korpusu ; ç)təsərrüfat zonası ; d)poliklinika və inzibati binalar zonası.
       Xəstəxana binaları ərazinin sərhəd xəttindən ən azı 30 m içəridə yerləşdirilməlidir.Binaların bir-birinə kölgə salmaması üçün onların ön hissələri arasındakı məsafə binanın hündürlüyündən 2.5 dəfə çox olmamalıdır.Binaların baş tərəfləri bir-birindən 15 m aralı olarsa , bu həm ərazidə aerasiyanın yaxşı olmasına , həm də bir sıra texniki tədbirlərin (yanğın əleyhinə , yeraltı kommunikasiya xətlərinin çəkilməsi və s.) həyata keçirilməsinə əlverişli şərait yaradır.Sərt iqlim şəraitində xəstəxana binaları bir-birinə yaxın tikilir və isti keçidlərlə birləşdirilir.
      Yoluxucu xəstəliklər şöbəsi üçün yer , ərazinin dərinliyində , xəstələrin və işçilərin gediş – gəliş yollarından uzaqda ayrılmalıdır.Poliklinika və inzivati binalar əsas müalicə korpuslarından ən azı 30-50 m məsafədə yerləşməli və ayrıca girişi olmalıdır.Stasionar və ambulator xəstələrin təmasını azaltmaq , səs-küy yaranmasının qarşısını almaq məqsədilə bu zona əsas giriş qapısına yaxın yerləşdirilməlidir.
       Xəstələrdə mənfi emosiyalar yaratmamaq üçün patoloji anatomiya korpusu digər zonalardan uzaqda , xəstəxana binalarından (palataların pəncərələrindən , eyvan və balkonlardan) görünməyən , təcrid olunmuş sahədə yerləşməlidir.Təsərrüfat tikililəri üçün sahə isə ərazinin relyefcə aşağı küləklərin əks istiqamətində ayrılmalıdır.Bu zona digər funksional elemetlərdən ən azı 30-40 m aralı məsafədə yerləşdirilməlidir.Təsərrüfat həyətində mərkəzi qazanxana , dezinfeksiya kamerası ilə birlikdə camaşırxana , qaraj , anbarlar yerləşir.Təsərrüfat həyətilə digər zonalar arasında eni 8-10 m olan yaşıl zolar olmalıdır.
       Xəstəxanaların ərazisi 1.5-2m hündürlükdə hasara alınır və hasar boyunca eni 15m olan qoruyucu yaşıl zolaq salınır.Əsasən enliyarpaqlı ağaclardan ibarət yaşıllıqlar xəstəxana ərazisini səs-küy , toz , sərt küləklər və digər əlverişsiz amillərin təsirindən qoruyur , xəstələr üçün müsbət emosiya mənbəyi rolunu oynayır.
       Pəncərələri ərazinin kənarına yönələn binaların qarşısında hündür və enli çətirli ağacların əkilməsi və yaşıl zolağın 30 metrə qədər genişləndirilməsi onların mühavizə funksiyasını daha da artırır.Palataların pəncərələri əsasən cənuba və cənub – şərqə yönəlməlidir.
       Xəstəxana ərazisinin baş planında hər korpusun ətrafında olan yaşıllıqlar ümumi xəstəxana bağı xüsusi yer tutur.Bağın sahəsi elə olmalıdır ki , hər çarpayıya ən azı 30 m2 yaşıllıq düşsün.Ağacların kölgəsində , sakit şəraitdə və təmiz havada gəzinti xəstələrin istirahəti və müalicəsi üçün əvəzolunmaz vasitə olub , bir sıra xəstəlik əlamətlərinin tez keçməsinə şərait yaradır.Məsələn , hipertoniyalı xəstələrdə belə gəzintidən sonra qan təzyiqi düşür , əhval-ruhiyyə yaxşılaşır , bir sıra əsəb pozğunluqları zamanı yuxu sağlamlaşır.İsti və qızmar günlərdə ağacların kölgəsində havanın temperaturu açıq yerlərə nisbətən 1-2°C  aşağı olur.Mikroiqlim nisbətən yumşalır , xəstələrin orqanizminin çox qızmasının qarşısı alınır.
       Xəstəxana ərazisində tikililər üçün ayrılan sahə ümumi sahənin 10-15%-ni , yaşıllıqlar üçün 60-65%-ni , digər elementlər , təsərrüfat tikililəri , yollar , səki və cığırlar üçün isə 20-25%-ni təşkil etməlidir.İxtisaslaşmış xəstəxanaların ərazisinin planlaşdırılması zamanı bu müəssisələrin profili mütləq nəzərə alınmalı və spesifik elementlər əlavə olunmalıdır.Məsələn , ruhi-əsəb və vərəm xəstəxanalarında sağalma dövründə xəstələrin fiziki işlə məşğul olmaları üçün ayrıca yardımçı təsərrüfat sahələri ayrılmalıdır.
       Uşaq xəstəxanaları ərazisinin zonalara düzgün ayrılmasına , abadlaşdırılmasına və istifadə olunmasına daha yüksək gigiyenik tələblər irəli sürülür ki , bu da uşaq orqanizminin anatomik-fizioloji xüsusiyyətləri və uşaqların psixologiyası ilə əlaqədardır.Çoxprofilli uşaq xəstəxanalarının ərazisinin abadlaşdırılması zamanı uşaqların xəstəxanadaxili infeksiyalarla yoluxma ehtimalının daha yüksək olması nəzərdə tutulmalıdır.Qrup izolyasiyası prinsipləri nəinki şöbələrin , həm də ərazinin bölüşdürülməsində öz əksini tapmalıdır.Belə xəstəxanalarda ərazinin əsas elementi kimi bir-birindən yaxşı təcrid olunmuş və uşaqların istirahəti və oynamaları üçün nəzərdə tutulmuş (şöbələr üzrə) meydançaların təşkilinə , uşaqların yaşından və şöbənin profilindən asılı olaraq müxtəlif avadanlıqla təchizatına xüsusi diqqət verilməlidir.Məsələn 3-6 yaşlı uşaqlar üçün təpəciklər , yüyürcəklər , yelləncəklər , qum meydançaları , daha böyük uşaqlar üçün isə topla , badmintonla oynamaq üçün meydançalar , stolüstü tenniz , fiziki hərəkətlər üçün qurğular quraşdırılmalıdır.
